
დანართი N2

ტექნიკური დავალება
აღრიცხვის წერტილი უნდა შეესაბამებოდეს „საქართველოს ენერგეტიკისა და წყალმომარაგების მარეგულირებელი ეროვნული კომისიის“   2021 წლის 30 მარტს მიღებული დადგენილება №6 - ს, „ქსელის წესების დამტკიცების შესახებ“ საქართველოს ენერგეტიკისა და წყალმომარაგების მარეგულირებელი ეროვნული კომისიის 2014 წლის 17 აპრილის №10 დადგენილებაში ცვლილების შეტანის თაობაზე, კერძოდ:

მოთხოვნები აღრიცხვის კვანძის კომპლექტში შემავალი მოწყობილობების მიმართ:

მოთხოვნები არარევერსული და რევერსული მრიცხველის მიმართ
1. მრიცხველი უნდა იყოს დამოწმებული საქსტანდარტის მიერ; 

2. მრიცხველი უნდა იყოს ელექტრონული, თხევადკრისტალური ეკრანით (დისპლეი); 

3. მრიცხველს უნდა გააჩნდეს დალუქვის საშუალება; 

4. მრიცხველს უნდა გააჩნდეს ალტერნატიული კვების წყაროს მიღების საშუალება და მომჭერები; 

5. მრიცხველის ნომინალური დენის მნიშვნელობა უნდა იყოს 5 ამპერი. მაქსიმალური დენის მნიშვნელობა უნდა იყოს 10 ამპერი. აღნიშნული ინფორმაცია ასახული უნდა იყოს მრიცხველის ფირნიშზე; 

6. მრიცხველი უნდა იყოს სამელემენტიანი (ოთხსადენიანი); 

7. მრიცხველის კონსტრუქცია არ უნდა იძლეოდეს გაზომვის შედეგებზე არასანქცირებული ზემოქმედების საშუალებას; 

8. მრიცხველს უნდა გააჩნდეს ორი ციფრული პორტი ძირითადი RS-485 და ალტერნატიული  RS-485 ან RS-232;  
9. მრიცხველს უნდა გააჩნდეს ეკრანის (დისპლეის) განათების შესაძლებლობა. 

10. მრიცხველს თან უნდა მოყვებოდეს მასთან (მრიცხველთან) თავსებადი, მრიცხველის ალტერნატიული კვების ბლოკი, მკვებავი ცვლადი ძაბვით - 220 ვოლტი; 

11. ირიბი მიერთების მრიცხველს უნდა გააჩნდეს ნომინალური ძაბვა 3x57,7/100 ვ, პირდაპირი მიერთების მრიცხველს 230/400 ვ და აღნიშნული ინფორმაცია ასახული უნდა იყოს მრიცხველის ფირნიშზე; 

12. ირიბი მიერთების მრიცხველის სიზუსტის კლასი უნდა იყოს არანაკლებ 0,5, ხოლო პირდაპირი მიერთების მრიცხველის სიზუსტის კლასი უნდა იყოს არანაკლებ 1;

13. მრიცხველს უნდა ჰქონდეს შესაძლებლობა აღრიცხავდეს და ეკრანზე (დისპლეიზე) გამოჰქონდეს აქტიური სიმძლავრის (კვტ), აქტიური ენერგიის (კვტ.სთ), რეაქტიული სიმძლავრისა (კვარ) და რეაქტიული ენერგიის (კვარ.სთ) მიმდინარე მნიშვნელობები;

14. მრიცხველს უნდა გააჩნდეს შესაძლებლობა, ცალ-ცალკე აღრიცხოს და აჩვენოს აქტიური და რეაქტიული ენერგიები, არარევერსული მრიცხველის შემთხვევაში მიღების რეჟიმში, ხოლო რევერსული მრიცხველის შემთხვევაში როგორც მიღების ასევე გაცემის რეჟიმში; 

15. ელექტროენერგიის მიწოდების ხანგრძლივი შეწყვეტის დროს შენახული ინფორმაციის დაცვის მიზნით საათი, კალენდარი და ყველა მონაცემი უნდა ინახებოდეს არანაკლებ 15 დღის მანძილზე, გარეშე კვების წყაროს დაუხმარებლად; 

16. მრიცხველს უნდა ჰქონდეს შესაძლებლობა აღრიცხოს და შეინახოს დატვირთვის პროფილში არარევერსული მრიცხველის შემთხვევაში ერთი რეჟიმის, ხოლო რევერსული მრიცხველის შემთხვევაში ორივე რეჟიმის, აქტიური ენერგიის (კვტ.სთ) და რეაქტიული ენერგიის (კვარ.სთ) ნახევარსაათიანი პერიოდების ჯამური მონაცემები, მინიმუმ 1 კალენდარული თვის განმავლობაში; 

17. მრიცხველს უნდა ჰქონდეს შესაძლებლობა 1, 5, 15, 30 წთ-იან ინტერვალებში აღრიცხოს და 1, 5, 15, 30 წთ-იანი ინტერვალებით გადმოსცეს არარევერსული მრიცხველის შემთხვევაში ერთი რეჟიმის, ხოლო რევერსული მრიცხველის შემთხვევაში  ორივე რეჟიმის აქტიური ენერგიის (კვტ.სთ) და რეაქტიული ენერგიის (კვარ.სთ) მონაცემები;

18. მრიცხველს უნდა ჰქონდეს ტექნიკური პარამეტრების გაზომვის და გადმოცემის შესაძლებლობა - ქსელის იმ პარამეტრების, რომელთა საშუალებითაც შესაძებელი უნდა იყოს ვექტორული დიაგრამის აგება (დენი, ძაბვა, აქტიური სიმძლავრის კოეფიციენტი); 

19. მრიცხველი თავსებადი უნდა იყოს განაწილების ლიცენზიატის „შუალედური დონის ესკაა“ სისტემის აღრიცხვის გამზომ-გამოთვლითი კომპლექსის პროგრამულ უზრუნველყოფასთან, რომელიც თავის მხრივ თავსებადია „ზედა დონის ესკაა“ სისტემასთან;

20. მრიცხველს უნდა გააჩნდეს შესაძლებლობა ავტომატურ რეჟიმში გადასცეს მონაცემები აღრიცხვის ავტომატიზირებულ სისტემას;

21. მრიცხველს უნდა ჰქონდეს შესაძლებლობა, რომ იმგვარად იყოს დაპროგრამებული, რომ მრიცხველის ეკრანზე (დისპლეიზე) გამოტანილი ენერგიების ჩვენებების მნიშვნელობების სათანადო საანგარიშო კოეფიციენტზე გამრავლებით მიღებულ იქნეს ენერგიის მნიშვნელობა არანაკლებ 1 კვტ.სთ-მდე (კვარ.სთ-მდე) სიზუსტით; 

22. მრიცხველს უნდა გააჩნდეს შესაძლებლობა აფიქსირებდეს დროს საქართველოს სტანდარტული დროის (GMT/UTC+4 სთ) მიხედვით; 
23. მრიცხველი უნდა აფიქსირებდეს ძაბვის მოწოდების შეფერხებას, ძაბვის (ფაზის) წყვეტას, დენის მიმართულების ცვლილებას, ყველა სახის პროგრამულ ცვლილებასა; 

24. მრიცხველს უნდა ჰქონდეს ავტოდიაგნოსტიკის შესაძლებლობა; 

25. მრიცხველს უნდა მოყვებოდეს მრიცხველის კონფიგურირებისათვის/ დაპროგრამირებისათვის სათანადო პროგრამული უზრუნველყოფა ულიმიტო ლიცენზირებული გასაღებით.
26. მრიცხველს უნდა გააჩნდეს შესაძლებლობა, რომ დაპროგრამებული (დაკონფიგურირებული) იქნეს „საქართველოს ენერგეტიკისა და წყალმომარაგების მარეგულირებელი ეროვნული კომისიის“  2014 წლის 17 აპრილის №10 დადგენილებით და 2021 წლის 30 მარტს მიღებული დადგენილება №6 დამტკიცებული „ქსელის წესები“-ს მოთხოვნების შესაბმისად, შესატყვისი კომერციული და ტექნიკური პარამეტრების ნაწილში; 

მოთხოვნები ტერმინალი/მოდემის მიმართ
1. ტერმინალი/მოდემი თავსებადი უნდა იყოს განაწილების ლიცენზიატის „შუალედური დონის ესკაა“ სისტემის აღრიცხვის გამზომ-გამოთვლითი კომპლექსის პროგრამულ უზრუნველყოფასთან, რომელიც თავის მხრივ თავსებადია „ზედა დონის ესკაა“ სისტემასთან;
2. უნდა გააჩნდეს ორი ციფრული პორტი ძირითადი RS-485 და ალტერნატიული  RS-485 ან RS-232;  
3. უნდა გააჩნდეს არანაკლებ 2 ცალი SIM - ბარათის სლოტი.

4. უნდა გააჩნდეს USB 2.0/3.0 ინტერფეისი, ზომა Mini-USB, Micro-USB ან USB Type-C;

5. თან უნდა მოჰყვებოდეს 3G ან 4G (მონაცემთა არხის შესაბამისი) GSM ანტენა, კაბელის სიგრძე არანაკლებ 2 მეტრი. 
6. თან უნდა მოჰყვებოდეს თავსებადი კვების ბლოკი, მკვებავი ცვლადი ძაბვით - 220 ვოლტი;
მოთხოვნები მაკომპლექტებელი კარადის (1;2;3;4 მრიცხველიანი) მიმართ
1. მრიცხველების კარადა უნდა იყოს მეტალის, გააჩნდეს  საკეტი, წინა ნაწილი უნდა იყოს გამჭვირვალე სილიკატური მინის.
2. კარადების მახასიათებლები უნდა უზრუნველყოფდეს მრიცხველის დაცვას დაზიანების, ტენიანობის, მტვრისა და სხვა არასასურველი ეფექტებისგან.

3. კარადებს უნდა გააჩნდეს შემავალი და გამავალი კაბელებისთვის მილყელები მრიცხველების რაოდენობის გათვალისწინებით.

4. კარადას უნდა ქონდეს დამამიწებელ კონტურთან მიერთების საშუალება (ქანჩ-ჭანჭიკი).
· ტენდერის საფუძველზე შერჩეულმა კომპანიამ ასევე უნდა მოამზადოს საქართველოს სახელმწიფო ელექტრო სისტებაში წარსადგენი შემდეგი დოკუმენტაცია:

1. არსებული თავსებადი მრიცხველის (მრიცხველების) მონაცემები (ტიპი, ნომერი, სტანდარტის დამოწმების თარიღი, ფოტო მასალა);

2. ძაბვის და დენის ტრანსფორმატორების სიზუსტის კლასის და მეორადი წრედების დატვირთვის მონაცემების ვადიანი გაზომვის ოქმები;

3. მოამზადოს საპროექტო და სახარჯთაღრიცხვო დოკუმენტაცია;

4. განახორციელოს პროექტით გათვალისწინებული მასალებისა მოწოდება და სამუშაოების შესრულება.

შენიშვნა:  კომპლექტში შემავალი საქონელი უნდა იყოს ახალი, არ უნდა იყოს ნამყოფი ექსპლუატაციაში. გამოშვებული/დამზადებული არაუადრეს 2019 წლისა, საგარანტიო ვადა ექსპლუატაციაში შესვლიდან არანაკლებ 12 თვისა.

მოწოდებისას წარმოსადგენია კომპლექტში შემავალ მრიცხველზე/მრიცხველებზე და მისგან ჩვენებების გადამცემ საშუალებებზე წარმოსადგენია პასპორტი ან/და ექსპლუატაციის სახელმძღვანელო-დედანი. მრიცხველებს თან უნდა ახლდეს საქსტანდარტის დამოწმების ოქმები.

ერთიან ელექტრონულ სისტემაში ატვირთული უნდა იყოს ტექნიკური მახასიათებლების დამადასტურებელი დოკუმენტი (პასპორტის ნიმუში).

არ დაიშვება მასალის ეტაპობრივი მოწოდება.

